¢ Rrjeti i Grave té Kosovés

Mbéshtet, mbron dhe promovon té drejtat dhe interesat e grave dhe vajzave né Kosové

Barazia Gjinore éshté obligim ligjor né zgjedhjet lokale

Rrjeti i Grave té Kosovés (RrGK) po pércjellé me vémendie té shtuar zyrtarizimin e kandidatéve
pér kryetar/e té komunave. Eshté shqetésuese qé nga kandidatét e zyrtarizuar deri mé tani, graté
mbesin shumé pak té pérfshira né listat zgjedhore té partive politike. RrGK vleréson pérpjekjet e
disa partive pér té kandiduar gra né garén pér zgjedhje lokale. Sidoqofté, pérzgjedhja e
deritanishme e shumicés sé kandidatéve burra pér kryetar/e té komunave éshté jashtézakonisht
problematike. Kjo praktiké e ndjekur nga partité politike éshté duke pamundésuar pérfshirjen e
grave né jetén publike dhe ndértimin e njé shogérie mé té barabarte.

RrGK ua rikujton partive politike té Kosovés se neni |4 i Ligjit pér Barazi Gjinore (LBGJ) i obligon
ato gé té zbatojné masat pér promovimin e pjesémarrijes sé barabarté té burrave dhe grave né
organet dhe trupat e partive, né pajtim me dispozitat e nenit 6 té keétij ligji - i cili pércakton garté
se né ato raste kur ekzistojné pabarazité, duhet t€ merren masa té vecanta té perkohshme me
géllim té pérshpejtimit té realizimit té barazisé faktike ndérmijet grave dhe burrave né ato fusha ku
ekzistojné pabarazi. Prandaj, éshté e domosdoshme gé té respektohet ky ligj dhe té krijohen
kushtet gé graté té kené mundési gé né ményré té barabarté me burrat té€ marrin pjesé né
proceset vendimmarrése.

Zgjedhjet parlamentare té |4 shkurtit treguan pér njé pjesémarrje té€ madhe té grave né procesin
zgjedhor dhe sollén rritje té numrit té grave né pérfagésimin politik. PErmes votés, qytetarét
treguan gé duan mé shume gra né pozita udhéheqése andaj partite politike, pérveg respektimit té
LBGJ, e kané pér obligim gé t'a respektojné kété vullnet dhe té ofrojné mé shumé hapésiré pér
graté ne zgjedhje lokale.

Teksa afatet po ngushtohen dhe brenda partive ende po diskutohet pér kandidaturat e
mundshme, RrGK edhe njéheré u bén thirrje té gjitha partive politike qé té kandidojné sa mé
shumé gra pér kryetare té komunave né zgjedhjet lokale dhe t'i pérmbahen standardit té
pérfagésimit minimal prej pesédhjeté pérqgind (50%) né pajtim me kushtet e parapara me Ligjin
pér Barazi Gjinore. Ne kérkojmé qgé partité politike té angazhohen pér té ofruar hapésiré pér
graté né kéto zgjedhje lokale duke krijuar mundési pér pérfshirje né pérfagésim politik edhe té
grave me aftési té kufizuara, grave rome, ashkalike, egjiptiane, gorane dhe serbe té cilat nuk jané
té pérfagésuara fare. Graté kané nevoja dhe ide té ndryshme, dhe pér njé udhéhegje
gjithépérfshirése, éshté e domosdoshme pérfagésimi i tyre né organet vendimmarrése.

Ua rikujtojmé partive politike né Kosové se pérfshirja e grave né proceset vendimmarrése éshté
njé hap i réndésishém né pérpjekjen pér té ndértuar njé shogéri té drejté dhe te barabarté.

www.womensnetwork.org ¢ Rr. Kadri Gjata (ish Feriz Blakgori), Kati Il, nr. 8 10000 Prishtiné, Kosové ¢ +383 (0) 38 245 850



